
Sidang Jumaat yang diberkati Allah, 

Saya berpesan kepada diri saya sendiri dan tuan-tuan yang berbahgia 

sekalian. Marilah kita meningkatkan ketaqwaan kepada Allah SWT 

dengan sebenar-benar taqwa. Kita melakukan apa yang diperintah oleh 

Allah SWT dan meninggalkan segala larangan yang ditegah-Nya. Iman 

dan taqwa sahaja yang dapat menyelamatkan kita di dunia dan akhirat. 

Tajuk khutbah pada hari ini ialah : “Kerana Lidah Tidak Bertulang” 

 

 



Sidang Jumaat yang dirahmati Allah 

Allah SWT berfirman dalam surah ar-Rahman, ayat 1-4 : 

جِيمِ  انِ الرَّ
َ
يْط

ُ

Maksudnya: “(Tuhan) yang Maha Pemurah serta melimpah-limpah 

rahmat-Nya. Dia lah yang telah mengajarkan Al-Quran. Dia lah yang telah 

menciptakan manusia; Dia lah yang telah membolehkan manusia 

(bertutur) memberi dan menerima kenyataan.” 

Lidah adalah satu organ lembut dan tidak bertulang, tetapi kerosakan 

yang mampu dilakukannya diibaratkan seperti sebilah pedang yang liar 

mencari ruang untuk menusuk ke arah mangsa. Jika kita 

menggunakannya untuk tujuan yang salah, maka ketajamannya boleh 

menumpahkan darah, menghuru-harakan ikatan ukhuwah Islamiyah. 

Jika tujuannya benar, maka tusukannya membawa kebaikan kepada 

masyarakat dan umat Islam sepanjang zaman. 

Anugerah lidah yang fasih, adakalanya membuatkan pemiliknya terbuai 

dengan gerak tuturnya. Lidah terus meluncur sehingga hilang 

pengendalian dan arah yang mengancam keharmonian ummah. Lidah 

juga mampu mencipta api permusuhan bagi mereka yang tidak 

bertkuasa menjaga ungkapan setiap patah di atas prinsip agama. 



Pepatah Melayu lama mengatakan, “Sebab pulut santan binasa, sebab 

mulut badan binasa”. 

Sidang Jumaat yang diberkati Allah, 

Lidah yang tidak bertanggungjawab boleh menggugat keharmonian 

hidup berkeluarga, bermasyarakat dan bernegara. Kezaliman, 

keruntuhan rumahtangga dan permusuhan yang akhirnya pembunuhan 

berlaku hanya disebabkan oleh lidah.  

Dalam Islam, jika kita tidak menjaga lidah dengan tidak memikirkan 

akibat buruk, maka boleh menjerumuskan kita ke dalam neraka seperti 

percakapan yang membawa kepada kekufuran kepada Allah SWT. 

Daripada Abu Hurairah r.a, Rasulullah صلى الله عليه وسلم  bersabda: 

Maksudnya: “Seorang hamba apabila dia bercakap tentang satu 

perkara yang dia sendiri tidak diselidiki (akan kebenarannya), maka dia 

akan tergelincir kedalam neraka yang jauhnya adalah sejauh arah 

timur.” (Riwayat Bakri) 

Keburukan yang selalu dilakukan oleh lidah dan senang tersebar dalam 

masyarakat ialah mengumpat dan menfitnah. Mengumpat atau bahasa 

pasar dikenali dengan “membawang” adalah salah satu antara dosa 

besar yang diharamkan oleh Islam. Begitu juga dengan fitnah, perbuatan 



yang amat disukai syaitan lantaran ia boleh memecah-belahkan umat 

Islam sehingga tiada lagi kesatuan sesama ummah. Firman Allah SWT 

dalam surah al-Baqarah ayat 191 : 

Maksudnya:“ dan (ingatlah bahawa angkara) fitnah itu lebih besar 

bahayanya daripada pembunuhan ”. 

Kita perlu sentiasa berusaha menghalang diri dengan tidak 

mengeluarkan perkataan buruk atau cuba menyakiti hati orang 

sekeliling. Jika lidah tidak dikawal, ia sangat mudah untuk 

menghamburkan kata-kata buruk dan fitnah. Kita juga perlu sentiasa 

beringat dengan ancaman terhadap orang yang akan menyesal pada hari 

akhirat kelak, apabila pahala kebaikannya boleh ‘berpindah milik’ kepada 

orang lain gara-gara tidak menjaga lidahnya.  

 

 

 

Rasulullah SAW pernah menasihatkan Muaz bin Jabal supaya menjaga 



lidah dan tutur katanya dengan menahan lidah. Baginda صلى الله عليه وسلم   bersabda 

yang bermaksud:  

“Tahanlah (lidah) kamu ini.” Muaz bertanya: “Wahai Nabi Allah! 

(Apakah) sungguh kita akan dipertanggungjawabkan terhadap apa yang 

kita katakan?” Baginda menjawab: “Moga ibumu kehilanganmu wahai 

Muaz! Tidaklah manusia itu disungkurkan ke dalam neraka di atas muka 

atau hidung mereka melainkan disebabkan apa yang lidah mereka 

(ucapkan).” (Riwayat At-Tirmizi) 

Sidang Jumaat yang diberkati Allah,  

Marilah kita renungi sebuah hadis daripada Abdullah bin Mas’ud r.a, 

Rasulullah صلى الله عليه وسلم bersabda: 

Maksudnya: “Kebanyakan kesalahan anak Adam ialah pada lidahnya”. 

 

Begitulah bahayanya lidah pada diri, kelurga dan masyarkat, bahkan jika 

tidak dijaga maka ianya akan merosakan sebuah negara. Sebelum mejadi 

parah dalam masyarakat, mari kita bendung dengan segera sebelum 

terlambat. 

 



Sidang Jumaat yang dirahmati Allah, 

Mengakhiri khutbah pada kali ini, marilah kita sama-sama mengambil 

pengajaran dari apa yang telah disampaikan antaranya: 

Pertama: Lidah hendaklah digunakan untuk kebaikan, jangan sesekali 

digunakan untuk menjerumuskan diri ke dalam neraka. 

Kedua: Hindarkanlah lidah daripada menuturkan kata-kata mengumpat 

dan fitnah yang merupakan salah satu dosa besar. 

Ketiga: Gunalah nikmat lidah untuk menyatukan ummah bukan 

menghancur dan memporak-perandakan umat Islam. 

Sidang Jumaat yang dirahmati Allah, 

Saya berpesan kepada tuan-tuan dan diri sendiri, supaya bertaqwa 

kepada Allah SWT dengan mematuhi segala perintah-Nya dan menjauhi 

segala larangan-Nya. 

 

Disaat yang penuh barakah ini, suka khatib mengingatkan sidang Jumaat 

sekalian, untuk memperbanyakkan rasa syukur kepada Allah SWT 

dengan penuh keikhlasan.  

 



Tinggalkan sejenak perbuatan yang lagha dan bertentangan dengan 

sunnah serta adab, iaitu semua tindakan yang memesongkan perhatian 

daripada mendengar khutbah dan isi kandungannya, termasuklah 

perbuatan berbual-bual dan bermain telefon bimbit. 

 

Di samping itu, marilah kita memperbanyakkan selawat ke atas Nabi 

Muhammad صلى الله عليه وسلم terutamanya di penghulu segala hari. Sepertimana yang 

diperintahkan dalam Surah al-Ahzab ayat 56: 

ه

 بِالِلّ
فنَ

َ
مُصْط

ْ
ل
َ
ن ا

ْ
ي

ِّ
 الد

ُ
ة

َ
اي

َ
 رِع

ه
 الِلّ

ُ
بْد

َ
 ع

ْ
ان

َ
ط

ْ
ل لسُّ

َ
انم بلس، ا

ا
َ

،ش
ه

ن باِلِلّ عِيّْ
َ
مُسْت

ْ
ل
َ
اه ا

َ
 ش

ْ
مَد

ْ
ح

َ
اجِ أ

َ
 ح

ْ
ان

َ
ط

ْ
وم سُل

ُ
نِ المَرْح

ْ
وكذلك مولانا  ه اِب

توان يڠ تراوتاما تون داتوء شي اوتاما دكتور حاج عبد الرحمن بن حاج  

 .يڠ دڤرتوا نݢري ڤولاو ڤينڠ عباس،

“ Ya Allah, jadikanlah kami orang-orang yang mendirikan solat secara 

berjemaah serta menunaikan zakat dan wakaf tunai melalui agensi 

milik penuh Majlis Agama Islam Pulau Pinang (MAINPP) iaitu Zakat 

Pulau Pinang dan Wakaf Pulau Pinang (WPP). 

 

Ya Allah, rahmatilah kehidupan para pemberi zakat dan wakaf serta 

pihak yang mengutamakan kebajikan sosial melalui instrumen zakat 

dan wakaf. Berkatilah hidup mereka yang sentiasa memudahkan 

kehidupan masyarakat.” 

 



 

ارِ. 
َّ
 الن

َ
اب

َ
ذ

َ
ا ع

َ
 وَقِن

ً
ة

َ
سَن

َ
ي الآخِرَةِ ح ِ

ن
 وَف

ً
ة

َ
سَن

َ
يَا ح

ْ
ن
ُّ
ي الد ِ

ن
ا ف

َ
ا آتِن

َ
ن
َّ
 رب

 

  
َّ
إِن  ! ِ

ه
الِلّ  

َ
نِ  عِبَاد

َ
ع  َٰ هََ

ۡ
ن
َ
وَي  َٰ َ رۡبر

ُ
ق
ۡ
ٱل ذِي  ءِ 

ٓ
ا
َ
وَإِيت نِ  سَ َٰ

ۡ
ح ِ

ۡ
وَٱلْ لِ 

ۡ
عَد

ۡ
بِٱل مُرُ 

ۡ
أ
َ
ي  َ ٱلِلّه

 .
َ
رُون

ه
ك

َ
ذ

َ
مۡ ت

ُ
ك
ه
عَل

َ
مۡ ل

ُ
ك

ُ
عِظ

َ
 ي

ِۚ
يِ
ۡ بَغن

ۡ
رِ وَٱل

َ
مُنك

ۡ
ءِ وَٱل

ٓ
ا

َ
ش

ۡ
ح

َ
ف
ۡ
 ٱل

 

وَ  مْ، 
ُ
ك
ْ
زِد

َ
ي نِعَمِهِ   

َ
لِ

َ
ع  

ُ
رُوْه

ُ
ك

ْ
وَاش مْ، 

ُ
رْك

ُ
ك

ْ
ذ

َ
ي عَظِيْمَ 

ْ
ال  َ الِلّه رُوْا 

ُ
ك

ْ
اذ

َ
  ف

ْ
مِن  

ُ
وْه

ُ
ل
َ
اسْأ

 . ُ َ ثر
ْ
ك
َ
ِ أ

ه
رُ الِلّ

ْ
ذِك

َ
مْ، وَل

ُ
عْطِك

ُ
لِهِ ي

ْ
ض

َ
.  ف

َ
عُوْن

َ
صْن

َ
مُ مَا ت

َ
عْل

َ
ُ ي  وَالِلّه

 

 

 

 

 

 


